
TULAFONO TAU FAAOFI O TEUTEUGA 

O LE TULAFONO O FESOOTAIGA 2019 

 

 

SAMOA 

 

 

Faamatalaga e Faamalamalama ai 

 

1.0 Sini ma mafuaaga: 

1.1 Ua talosagaina e le Tulafono Tau Faaofi le teuteuina o le Tulafono o 

Fesootaiga 2005 (“Tulafono Autu”). 

 

1.2 O le sini o le Tulafono Tau Faaofi o le faaalia manino lea e faapea, o 

matafaioi, galuega tauave ma malosiaga o le Pule Faatonu, e noatia 

ma fai fuafua i le faamaoniga a le Kapeneta po o le Minisita o nafa ma 

le Ofisa o le Pule Faatonu, e tusa ai ma le Mataupu 32 o le Faavae. 
 

 

Fuaiupu: 

 

Fuaiupu 1: - ua aiaia ai mo le igoa puupuu ma le amataga. 

Fuaiupu 2: - ua aiaia ai mo se teuteuga i le fuaiupu 8 o le Tulafono Autu, 

lea o lo o faapea mai, o malosiaga o le Pule Faatonu e noatia 

ma fai fuafua i le faamaoniga a le Kapeneta po o le Minisita 

o nafa ma le Ofisa o le Pule Faatonu. 

Fuaiupu 3: - ua aiaia ai mo se teuteuga faatupulaia i le fuaiupu 7 o le 

Tulafono o Faasalalauga 2010 (“Tulafono”) lea e noatia ai 

malosiaga o le Pule Faatonu i le faamaoniga a le Kapeneta 

po o le Minisita o nafa ma le Tulafono. 

Fuaiupu 4: - ua aiaia ai mo mataupu Faasaoina. 

 

 

 

 

 

 

 

MINISITA O FESOOTAIGA MA 

FAAMATALAGA TEKONOLOSI 

TULAFONO TAU FAAOFI O TEUTEUGA 

O LE TULAFONO O FESOOTAIGA 2019 

 

 

 

 

 

 

 

 

 

 

SAMOA 

 

Faatulagaina o Aiaiga 

 

1. Igoa puupuu ma le amataga 

2.  Ua teuteuina le fuaiupu 8 

3.  Teuteuga faatupulaia 

4. Aiaiga faasaoina 

 

__________ 

 

2019, Nu. 

 

O SE TULAFONO TAU FAAOFI UA TAUA 

 

O SE TULAFONO e teuteuina ai le Tulafono o Fesootaiga 2005 (“Tulafono 

Autu”). 

 

UA FAIA e le Fono Aoao Faitulafono a Samoa i totonu o le Palemene ua potopoto 

e faapea: 

1. Igoa puupuu ma le amataga: 

E mafai ona taua lenei Tulafono o le Tulafono o Teuteuga o le Tulafono o 

Fesootaiga 2019 ma e amata faamamaluina i le aso e tuuina i ai le maliega           

a le O Le Ao o le Malo. 

 

2. Ua teuteuina le fuaiupu 8: 

I totonu o le faafuaiupu (1) o le Tulafono Autu, a o lumanai ai upu “E tatau i 

le Pule Faatonu,” ia faaofi upu: 

 

“Ina ia ogatasi ai ma le Mataupu 32 o le Faavae; i le noatia ma fai fuafua i le 

faamaoniga a le Kapeneta, o le Palemia, po o le Minisita,”. 

 

3.  Teuteuga faatupulaia: 

Ua teuteuina le Tulafono o Faasalalauga 2010 e faapea: 

 

I totonu o le fuaiupu 7(1), a o lumanai ai upu “E tatau i le Pule Faatonu”, ia 

faaofi upu “Ina ia ogatasi ai ma le Mataupu 32 o le Faavae, i le noatia ma fai 

fuafua i le faamaoniga a le Kapeneta, o le Palemia, po o le Minisita,”. 

 

4. Aiaiga faasaoina: 

O faaiuga ma gaoioiga a le Pule Faatonu ua faia i lalo o le fuaiupu 8 ma aiaiga 

talafeagai o le Tulafono Autu, a o lumanai ai le amata faamamaluina o lenei 

Tulafono, o le a lē aafia ma e mafai ona tauaveina pea seia oo ina maea, i lalo 

o lena fuaiupu. 

 

 

__________ 


